ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 
 Ո Ր Ո Շ ՈՒ Մ

 _________ 2014 թվականի N ______-Ն

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ
ՄԱՐՏԻ 27-Ի N367-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Հայաստանի Հանրապետության կառավարությունը    ո ր ո շ ու մ     է.

1. Ուժը կորցրած ճանաչել  Հայաստանի Հանրապետության կառավարության 2014 թվականի մարտի 27-ի «Հայաստանի  Հանրապետության  2014 թվականի պետական բյուջեում վերաբաշխում և Հայաստանի Հանրապետության կառավարության թվականի դեկտեմբերի 19-ի N 1414-Ն որոշման մեջ փոփոխություն ու լրացում կատարելու մասին» N367-Ն որոշումը:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ
ՄԱՐՏԻ 27-Ի N367-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

«Կուտակային կենսաթոշակների մասին» ՀՀ օրենքի 9-րդ հոդվածի 1-ին մասի և 14-րդ հոդվածի 1-ին մասի 9-րդ կետի համաձայն հարկային մարմինը պարտադիր կուտակային վճարների վերաբերյալ հաշվարկները ներկայացնելու սահմանված ժամկետից կամ փաստացի ստանալու օրվանից հետո` առավելագույնը 10-օրյա ժամկետում, մշակում է դրանք: Եթե ներկայացված տեղեկություններում չկան սխալներ և կամուրջ հաշվին մուտքագրվել են հաշվետվության մեջ նշված կուտակային վճարները, հարկային մարմինը վճարման հանձնարարականներ է ուղարկում գանձապետարան` կամուրջ հաշվին մուտքագրված գումարներից և ՀՀ պետական բյուջեից համապատասխան գումարները մասնակիցների ռեեստրը վարողին փոխանցելու համար: 

Միաժամանակ, նույն օրենքի 11-րդ հոդվածի 1-ին մասի և 17-րդ հոդվածի 1-ին մասի 1-ին կետի համաձայն ՀՀ ֆինանսների նախարարությունը հարկային մարմնի կողմից տրված հանձնարարականներում նշված չափով` կամուրջ հաշվից պարտադիր կուտակային վճարները և ՀՀ պետական բյուջեից համապատասխան գումարները փոխանցում է մասնակիցների ռեեստրը վարողի` Կենտրոնական բանկում բացված հաշվին:

Բացի այդ, այն հանգամանքը, որ ՀՀ ֆինանսների նախարարությունն է ՀՀ պետական բյուջեից կուտակային վճարների փոխանցման հանձնարարականի մասով կարգադրիչը, հստակ ամրագրված է «Հայաստանի Հանրապետության 2014 թվականի պետական բյուջեի մասին» ՀՀ օրենքի 1-ին հավելվածի 10-րդ բաժնի 02-րդ խմբի 01-րդ դասի 11-րդ կետով: 

 Հաշվի առնելով վերը նշվածը ՀՀ պետական բյուջեից պարտադիր կուտակային բաղադրիչի մասնակիցների համար (օգտին) փոխանցվող պարտադիր կուտակային վճարների գումարների փոխանցման կարգադրիչը պետք է հանդիսանա ՀՀ ֆինանսական ոլորտի պետական լիազորված մարմինը:

Ներկայացված նախագծով առաջարկվում է ուժը կորցրած ճանաչել Հայաստանի Հանրապետության կառավարության 2014 թվականի մարտի 27-ի N367-Ն որոշումը:
